
MUKAH: Pada 22 sehingga 23 Oktober 2022, Jawatankuasa Perwakilan Kolej Seri Tanjung UiTM
Mukah dengan kerjasama Unit Kesihatan UiTM Mukah, dan Unit Kaunseling dan Kerjaya UiTM
Mukah telah menganjurkan Kursus Bantuan Awal Kecemasan di Bilik Seminar, Takan Pesayah,
UiTM Cawangan Sarawak, Kampus Mukah. Kumpulan sasar untuk mengikuti kursus ini adalah
golongan para pelajar Jawatankuasa Perwakilan Kolej (JPK) Seri Tanjung dan Seri Kuala serta
Majlis Perwakilan Pelajar (MPP) dan Sekretariat Majlis Perwakilan Pelajar (SMPP), UiTM Kampus
Mukah. Kursus ini telah diketuai oleh saudari Mashitah Binti Muhamad Nizam, dan dibantu oleh
saudari Nurain Sofea Binti Abd Malek.

Antara objektif kursus yang dianjurkan ini adalah untuk
memberi pendedahan awal kepada barisan pemimpin
pelajar dari kalangan MPP, SMPP, dan JPK mengenai
kepentingan bantuan awal jika berlaku kecemasan di kolej
kediaman. Selain itu, kursus ini bertujuan untuk memberi
pendedahan dan menerapkan kepentingan First Aider di
kalangan barisan pemimpin pelajar di mana kursus ini
mampu menambah ilmu pengetahuan berkaitan dengan
bantuan awal kecemasan dari segi fizikal ataupun emosi.
Kursus Bantuan Awal Kecemasan ini merupakan wadah
untuk mendapat kemahiran asas kecemasan yang boleh
diaplikasikan di dalam kehidupan seharian di kolej kediaman. 

Sepanjang kursus ini berlangsung, terdapat pelbagai aktiviti yang telah dijalankan seperti
Ceramah Penggunaan Peti Pertolongan Cemas dan Demonstrasi atau Latihan Dalam
Kumpulan dari Unit Kesihatan yang telah diberikan oleh Puan Nurul Ain Binti Sulaiman dan
Puan Asina Binti Sali. Ceramah dan demonstrasi daripada pegawai Kesihatan Bahagian
Mukah iaitu Encik Abdul Arpia Bin Abd Rahman, dan Encik Jamaludin Bin Mahmud yang
berkongsi ilmu tentang pertolongan cemas iaitu Cardiopulmonary Resuscitation (CPR) dan
Heimlich Maneuver. Hari kedua merupakan sesi berkongsi mengenai peranan pemimpin
pelajar dalam isu kesihatan mental dan kemahiran asas menolong oleh Encik Faizul Bin
Adenan yang merupakan Pegawai Psikologi Kanan.

Akhir kata, Jawatankuasa Perwakilan Kolej Seri Tanjung UiTM Mukah berharap agar kursus ini
dapat memberi menjadi nilai tambah ilmu baharu kepada semua pelajar yang terlibat, dan
program seperti ini dapat dilaksanakan lagi pada masa yang akan datang. 

Kursus Bantuan Awal Kecemasan

Oleh: Nurul Aliah Azmatun Abu dan Juriah Japar

